
PROCOPII



penitus vacuum, item oppidum Gombes novis moenibus cinxit. Arcem 
Crispas longa die labefactatam, necnon Longinianam et Ponteserium aedificavit, 
opus excellentissimum. Collapsas Bononiae et Novi pinnas restituit. Urbis
Ratiariae ruinas omnes reparavit. Alia multa vel minora ampliavit, vel
maiora contraxit, prout usus poscebat, ne vel parvitas vel laxitas nimia 
facilem daret hostibus aditum. Ita certe ex Mocatiana, turri antea singulari, 
castellum fecit, hodie absolutissimum. Rursus Almum, cuius erat spatiosior
ambitus, in angustum adduxit citra periculum, ut ab hostibus expugnari iam
nequeat. Multis in locis turrim nactus unicam ac vel ob id ridendam 
oppugnatoribus, castellum posuit munitissimum, puta ad Tricesam Putedinque. 
Munitiones Cebri ruinosas mirifice restauravit. Novum in Bigranaë 
castellum condidit, itemque alterum in loco, una admodum insesso turri, cui 
nomen Onos. Haud procul sola urbis vestigia restabant. Ea prisco Augustae
vocabulo etiamnum retento, tota iam nova ac recens Iustiniani Aug. beneficio, 
abundat incolis. Ruinas quoque instauravit arcis Aëdabensis. Urbem Va-

